
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
Σα
পরদিন गको রমেশকে বলিল, “রমেশদা, চতুর্থীর শ্ৰাদ্ধ ত দরকার। আমি সেটা করে ফেলি। তুমি সামান্য রকম উদ্যোগ করে দেও। পণ্ডিতেরা হয় তা বলবে, আমার অধিকার নেই, আমি পতিতা। কিন্তু তুমিও তা স্বীকার করবে না, আমিও স্বীকার করি না । আমি মা-বাবার শ্ৰাদ্ধ করব । কোন রকমে কাজ শেষ করব । যা টাকা আছে, তা এই কাজেই ব্যয় “করে, একেবারে খালি হাতে পথে গিয়ে দাড়াব ।”
রমেশ লক্ষ্মীর কথামত আয়োজন করিল। অন্য কিছুই করা হইবে না, সুধু সে-দিনের শ্মশান-সঙ্গী কয়জনকে খাওয়ানো স্থির হইল। একজন পুরোহিতের ও ব্যবস্থা করা হইল ।
চতুর্থ দিন প্ৰাতঃকালে রামার দল আসিয়া উপস্থিত হইল। তাহারা সমস্ত আয়োজন করিতে লাগিল ; কেহ বাজারে গেল, কেহ রান্নার ব্যবস্থা করিতে লাগিল। রামা বলিল, “দিদি ঠাকরুণ, তোমাকে কিছু ভাবতে হবে না ; আমরা সব করে নেব।”
লক্ষ্মী বলিল, “তোমরা সেদিন আমার ভাইয়ের কাজ করেছ ; আজও ভাইয়ের কাজ করে ; আমি ত কিছুই জানিনে।” “সে জন্য ব্যস্ত হতে হবে না ; সব ঠিক হয়ে যাবে।”

		 এই পাতা শেষ সম্পাদিত হয়েছে ১৪:৪৬টার সময়, ২৬ নভেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

